
Xestión do plan de Investigación e do plan de Formación persoal 
de Doutoramento RD 99/2011 dende a SVE 

Na secretaría virtual do estudante (SVE) premendo sobre o enlace de “Consulta expediente 
Doutoramento RD 99/2011”, do menú Expedientes, poderase acceder ao subexpediente de 
doutoramento da persoa estudante. Nesta páxina do subexpediente, o estudante contará na 
sección Plan/es asociado/s co seu plan de Investigación e plan de Formación persoal. 

 

 

  



 

 

Dato non editable 

Datos non editables 

Dato non editable 



1.1. Creación do plan de Investigación e plan de Formación persoal 

Neste apartado de Plan/es asociado/s poderase crear o plan de investigación e formación 
premendo sobre o enlace Prema aquí para crear un plan de investigación. 

 

IMPORTANTE: se non ten asignado director/ra de tese a aplicación non habilita o enlace de 
crear o plan de investigación, polo que deberá remitir un correo electrónico ao programa de 
doutoramento no que está matriculado para que a CAPD do programa asigne a dirección. 

 

Logo de premer no enlace, amosarase unha pantalla para cubrir cos datos iniciais: 

 

Os datos que debe cubrir son os seguintes: 

o Curso académico 
o Idioma da tese 

O idioma seleccionado debe ser o idioma da futura tese que deberá corresponderse co idioma 
de redacción do Plan de investigación e de formación. 

Datos non editables 

Datos non editables 



Unha vez introducidos, debe premer sobre o botón Gardar Datos para crear o plan de 
investigación e plan de formación persoal.  

 

1.2. Edición dun plan de investigación e plan de formación persoal 

O seguinte paso que debemos realizar cun plan de investigación e plan de formación creado é 
cubrir o título e resumo nos idiomas requiridos. 

 

Unha vez cumprimentado o título e resumo da tese nas linguas esixidas, ten que premer sobre 
o botón Gardar Datos. 

Feito isto, deberá seleccionar a liña de investigación acorde co plan de investigación: 

Datos non editables 



1.2.2 Liñas de investigación 

 

Seleccionada a liña, e engadida coa icona , despregaranse o resto de apartados do plan de 
investigación e de formación persoal que deberá cumprimentar obrigatoriamente: 

 



O estudante de doutoramento ten a posibilidade opcional de anexar un arquivo con 
información sobre o plan de investigación; isto non exime de cubrir os apartados do PI, 
premendo sobre o enlace Anexar Plan de investigación no seguinte apartado: 

 

Unha vez engadido o documento desexado, teremos as opcións de visualizar o documento, 
eliminalo, ou modificar/substituír por outro: 

 

1.2.1 Datos xerais 

Neste apartado mostraranse os principais datos dun plan de investigación. Distinguiremos os 
datos modificable dos non modificables. Entre os datos non modificables do plan temos os 
seguintes: 

• Documento 
• Apelidos e nome 
• Programa 
• Rama de coñecemento do programa 
• Estado e data de estado do plan 
• Versión do plan 

Como datos modificables nesta pantalla de edición temos: 

• Data de solicitude 
• Curso académico 
• Idioma da tese 
• Idioma do Plan de Investigación 
• Título e resumo do proxecto en todos os idiomas precisados 

Para levar a cabo calquera modificación sobre estes datos debe premer sobre o botón Gardar 
Datos mostrado ao final da sección. 

Tamén poderá eliminar unha liña do plan de investigación premendo sobre a icona 
correspondente. 

1.2.3 Apartados do plan de investigación e plan de formación persoal 

De seguido aparecen os distintos apartados do Plan de investigación e de formación persoal, 
nos que debera introducir a información sen utilizar carácteres especiais de formato. 

Lembren que a opción de anexar un arquivo co plan de investigación, non exime da obriga de 
encher todos os apartados: 



 

O Plan de Formación persoal é un novo apartado de obrigado cumprimento paras os 
estudantes de doutoramento que inician os estudos no curso 2023/2024 e seguintes; 
introducido polo Real Decreto 576/2023, de 4 de xullo, que modifica o Real Decreto 99/2011, 
de 28 de xaneiro, que regula as ensinanzas oficiais de doutoramento. Neste apartado deberase 
relacionar as actividades formativas que prevé desenvolver o estudante durante a súa etapa 
de tese, o cal ten que ser planificado e acordado co director/ra, titor/ra e co programa de 
doutoramento. 

Para unha maior visualización da páxina, os apartados móstranse sempre comprimidos. Para 
introducir a información para cada un deles desprégase premendo sobre a icona ou o nome do 
mesmo. Os apartados debe cubrirse no idioma elixido para a redacción da tese. 

Para gardar a información introducida debe premer sobre o botón Gardar apartados. 

1.2.4 Informe do plan de investigación 

O estudante de doutorando poderá sacar un informe con todos os datos do plan de 
investigación e plan de formación persoal cumprimentados, premendo sobre o enlace 
correspondente que atopará ao final do plan seleccionado: 

 



1.3. Eliminar un plan de investigación 

A persoa doutoranda poderá eliminar un plan de investigación e plan de formación persoal 
previamente creado sempre que este se atope no estado “En Preparación”. 

Para isto deberá premer sobre o botón Eliminar Plan de investigación dentro da pantalla de 
edición do mesmo. 

 

O sistema pedirá confirmación desta eliminación: 

 

 

1.4. Enviar un plan de investigación e plan de formación a resolución 

Unha vez cubertos todos os datos obrigatorios dun plan de investigación e do plan de 
formación persoal, o sistema amosará ao final da pantalla o enlace para enviar o plan a 
informe do seu director/a de tese que ten como perfil autorizado.  

O plan non se entenderá presentado ata o envío a resolución, premendo en “Enviar ao titor/a 
ou director/a” tal e como amosa a imaxe seguinte. 

 



O sistema pedirá confirmación: 

 

Unha vez que o estudante confirme o envío a resolución, os datos do plan pasará a ser non 
modificables, e o estado do mesmo cambiará a “Pendente de informe polo titor/director”. 

 

1.5. Plan de investigación e plan de formación persoal resolto 
favorablemente 

O estudante poderá consultar o estado no que se atopa o seu plan de investigación e plan de 
formación persoal na táboa de plans de investigación situada na súa páxina de subexpediente 
de doutoramento. 

Se o plan se resolveu favorablemente por parte da CAPD, o estado do plan será “Aprobado” e 
a versión será a 1.0: 

 

1.5.1 Modificación dun plan de investigación e formación 

O estudante de doutoramento poderá crear modificacións sobre o seu último plan co estado 
“Aprobado”. Para isto, deberá entrar na páxina de edición de datos do plan. O sistema 
amosará un novo botón “Crear modificación”, e pedirá confirmación da acción: 



 

 

Esta acción creará un novo plan, e reproduce unha copia do plan de investigación e de 
formación persoal seleccionado co estado “En Preparación”: 

 

As posibles resolucións favorables ou desfavorables causarán versións 1.1, 1.2, etc. 

 

Datos non editables 



1.6. Plan de investigación resolto desfavorablemente 

Se o plan se resolveu desfavorablemente por parte da CAPD, o estado do plan será 
“Rexeitado” e a versión será a 1.0.  

 

 

Premendo sobre o plan con estado “Rexeitado” poderá consultar os datos do mesmo, sen 
posibilidade de modificalos. Para presentar un novo plan, deberá premer sobre o enlace 
correspondente na páxina do subexpediente de doutoramento do estudante. 

Debe comprobar a data límite establecida pola CAPD para presentar un novo Plan de 
Investigación e formación. 

